
1. INTRODUCIÓN.

As Normas de Organización e Funcionamento do Centro IES Francisco Aguiar teñen

como finalidade o establecemento de pautas de actuación que rexan os actos e a vida

da nosa comunidade educativa dentro do centro. Estas normas procuran garantir unha

convivencia  harmónica  e  estable  de  todos  os  membros  que  favoreza  a  formación

integral do alumnado, dentro dun ambiente de cooperación, actitude positiva, ilusión e

seguridade. 

Os obxectivos das presentes Normas son fundamentalmente os seguintes:

● Favorecer o goberno e funcionamento do centro en todos os aspectos.

● Regulamentar as relacións de toda a comunidade educativa.

● Estruturar e dinamizar a vida do centro.

● Proporcionar estabilidade e confianza nas decisións a tomar, tendo referencias

claras en cada situación previsible.

● Crear un ambiente ordenado que incida na formación integral do alumnado e no

que as responsabilidades e obrigas de cada quen estean ben definidas. 

2. ORGANIZACIÓN DO CENTRO.

2.2. ÓRGANOS DE GOBERNO.

  

2.1.1. ÓRGANOS UNIPERSOAIS.

● Director/a 

● Vicedirector/a 

● Xefe/a de Estudos 

● Secretario/a 

Os  órganos  unipersoais  de  goberno  constitúen  o  Equipo  Directivo  do  Instituto  e

realizarán as súas funcións de xeito coordinado (art. 7 do ROC). Como equipo deben

dedicar os seus esforzos a xestionar, organizar, coordinar e dinamizar o funcionamento

do centro. 

2.1.2. ÓRGANOS COLEXIADOS.

     CONSELLO ESCOLAR

O Consello Escolar do centro é o órgano a través do cal  participan na xestión os

distintos  membros  da  comunidade  escolar  (art.  36  do  ROC).  A  participación  do

alumnado,  pais,  nais  ou  titores/as  legais,  profesorado,  persoal  de  administración  e

servizos e representante do Concello na xestión dos centros realizarase a través do

Consello  Escolar,  sen  prexuízo  das  funcións  propias  do  Claustro  de  profesores  e

profesoras e órganos de representación do alumnado, pais e nais. 

No IES Francisco Aguiar O Consello Escolar ten a seguinte composición: 

● Director/a. 

● Xefe/a de Estudos.

● Secretario/a.

● Sete representantes do profesorado.

● Catro representantes do alumnado.

● Tres  representantes  dos  pais,  nais  ou  titores  legais  (dos  que  un  pode  ser

designado pola ANPA maioritaria).

● Un representante do persoal non docente.

● Un representante do Concello. 

       CLAUSTRO DE PROFESORES

O Claustro de Profesores é o órgano propio de participación destes no goberno do

centro  e  ten  a  responsabilidade  de  planificar,  coordinar,  decidir  e,  se  for o  caso,

informar sobre todos os aspectos docentes do mesmo (art. 46.1 do ROC). 

O Claustro está integrado pola totalidade dos profesores e profesoras que presten

servizo, sendo presidido polo Director/a (art. 46.2 do ROC). 

2.2. ÓRGANOS DE COORDINACIÓN DOCENTE.

No Instituto existirán os seguintes órganos de coordinación docente: 

● Departamentos didácticos.

● Departamento de Orientación. 

● Titorías.

● Departamento de Actividades Complementarias e Extraescolares.

● Equipo de Dinamización da Lingua Galega.

● Comisión de Coordinación Pedagóxica.

● Coordinador / a de Formación en Centros de Traballo.

● Outros equipos de dinamización: Biblioteca, T.I.C. e E-DIXGAL.

2.3. ÓRGANOS DE REPRESENTACIÓN E PARTICIPACIÓN DO ALUMNADO.

● Delegados/as e Subdelegados/as de grupo.  

● Xunta de Delegados/as.

● Asociacións de alumnos e alumnas.

2.4. ÓRGANOS DE REPRESENTACIÓN E PARTICIPACIÓN DOS PAIS E NAIS.

Ademais da representación que os pais  e nais  teñen no Consello Escolar,  poderán

existir, de acordo coa lexislación vixente, asociacións de pais e nais de alumnos. 

3. DESENVOLVEMENTO DOS ASPECTOS ORGANIZATIVOS.

    3.1. MATRÍCULA.

a) O equipo directivo establecerá un calendario de prematrícula e matrícula para os

diferentes cursos en función das datas fixadas pola Administración. 

b)  Unha vez constituídos os grupos, non se permitirán cambios, agás aqueles que

obedezan ás necesidades do centro ou a circunstancias especiais / excepcionais. 

Para  poder  optar  a  algún  cambio  de  matrícula,  a  persoa  interesada  (ou  o  seu

representante)  entregará  na  secretaría  do  centro  unha  solicitude  explicando  as

circunstancias académicas que motivan a súa petición, que poderá ser contentada, ou

non, pola Xefatura de Estudos.

   3.2. HORARIO DO CENTRO.

a) O horario lectivo do IES Francisco Aguiar é o seguinte: 

Mañá: De 8:45 a 14:15 horas, de luns a venres. 

Tarde: De 16:20 a 18:00 horas os martes en ESO e Bacharelato.

Os alumnos do Ciclo Superior de Xestión de Vendas e Espazos Comerciais terán clases

nas tardes do luns e martes en horario de 16:00 a 18:30. 

Nas outras tardes o centro poderá abrir para permitir a realización de actividades

(exames e distintos tipos de reunións) que conten co consentimento do Equipo

Directivo.

b) Os alumnos e alumnas deberán permanecer no recinto escolar durante o horario

lectivo.  Só poderán ausentarse do centro recollidos polas persoas autorizadas

pola  familia.  No  caso  dos  alumnos  maiores  de  idade  poderán  abandonar  o

recinto.  Existe  un formulario  co que comunicar  aos responsables do centro a

maioría de idade e xustificar o abandono do centro. 

c) O alumnado debe estar  no interior da aula antes da chegada do profesor/a. Os

corredores e as escaleiras son lugares de tránsito e polo tanto deberán cumprir

sempre  esa  función.  Para  iso,  evitaranse  as  aglomeracións,  as  carreiras,  os

empurróns, os xogos ou calquera comportamento que altere a convivencia ou

poña en perigo a seguridade das persoas mentres se estea usando eses espazos.

d) Durante  os  recreos  o  alumnado  non  poderá  permanecer  nas  aulas  nin  nos

corredores.

e) Nas probas de avaliación ou recuperación que se leven a cabo durante o horario

lectivo, o alumnado deberá permanecer na aula ata que soe o timbre, aínda que

xa teña rematado a proba con anterioridade.

f) Nas probas de recuperación que se celebren nas primeiras ou últimas horas da

mañá  ou  da  tarde,  o/a  profesor/a  poderá  permitir  a  non  asistencia  dos/as

alumnos/as de Bacharelato ou Ciclo Formativo de Grao Superior que non teñan

que realizar a proba. 

g) O profesorado deberá adaptar os exames ao tempo de duración das sesións ou,

se isto non é posible, utilizar, de acordo co alumnado, os recreos ou as tardes non

lectivas. 

h) O profesorado non poderá dar por rematada unha clase e permitir a saída do

alumnado da aula antes que soe o timbre.

i) En ausencia dalgún profesor/a, corresponderá á Xefatura de Estudos ou, na súa

ausencia, a outro membro do equipo directivo, autorizar os adiantos de clase de

Bacharelato  ou  Ciclo  Formativo  de  Grao  Superior  que  procedan  e  que,  en

calquera caso, afectarán exclusivamente as últimas horas da mañá ou da tarde.

No caso do alumnado do ciclo formativo, por teren períodos lectivos máis longos,

poderán  ausentarse  do  centro  ante  a  ausencia  prevista  do  profesor  e/ou

redistribuír as clases dese día.

   3.3. SESIÓNS DE AVALIACIÓN.

a) Haberá unha sesión de avaliación ao final de cada un dos trimestres do curso. 

b) O  alumnado  con  materias  pendentes  de  cursos  anteriores  será  avaliado  das

mesmas a comezos do mes de maio. En tal sentido, e para facilitar aos distintos

Departamentos  Didácticos  a  distribución  en  partes  da  materia  obxecto  de

avaliación, a Xefatura de Estudos elaborará un calendario de probas de materias

pendentes,  no  que  se  establezan  exames  parciais  no  primeiro  e  segundo

trimestres do curso, naquelas materias en que  os/as docentes  así o solicitaren.

Algunhas materias pendentes de ESO poderán ser recuperadas aprobando as de

cursos  superiores,  de  estar  así  contemplado  nas  programacións  de  cada

departamento didáctico. 

c) O calendario de avaliacións, así como tamén o de probas de materias pendentes,

serán comunicados pola Xefatura de Estudos ao comezo do curso aos distintos

membros da comunidade educativa. 

d) Corresponderá  aos  titores  e  titoras  presidiren  e  dirixiren  as  sesións  de

avaliacións. 

e) Será potestade da Xunta de Avaliación requirir a presenza, nalgún momento da

sesión de avaliación, de persoas alleas á Xunta de Avaliación que poidan achegar

algún dato ou punto de vista que contribúa a un mellor coñecemento do grupo

ou dalgún alumno/a en particular. 

f) As cualificacións das distintas materias, para o correcto desenvolvemento das

sesións de avaliación,  deberán estar  á disposición dos titores/as na aplicación

informática de xestión do alumnado empregada polo centro antes do día e a hora

límite indicada pola Xefatura de Estudos. 

3.4. TITORÍAS.

a) A Xefatura de Estudos asignará a cada grupo un profesor/a titor/a.

b) Estableceranse  así  mesmo  titorías  para  atender  ao  alumnado  con  materias

pendentes de cursos anteriores. 

c) O profesorado titor axustarase no desenvolvemento da súa función ao Plan de

Acción Titorial do centro.

d) A  actividade  do  profesorado  titor  centrarase  nunha  atención  especial  ao

alumnado da  súa  titoría,  na  comunicación  coas  familias  e  no  intercambio  de

información co profesorado e co equipo directivo. 

e) Nos horarios persoais do profesorado haberá unha hora dedicada á atención ás

familias e o profesorado titor da ESO disporá ademais dunha hora de atención ao

alumnado. O horario de atención ás familias seralles comunicado pola Dirección

ao principio do curso, xunto con toda a información sobre datas de exames de

pendentes  e  avaliacións,  calendario  escolar,  xefaturas  de  departamentos

didácticos, coordinadores, membros do equipo directivo, criterios de promoción e

titulación e outros datos de interese. 

f) As familias poderán coñecer on-line, a través do sistema de xestión empregado

polo centro, a información de cualificacións, faltas de asistencia e puntualidade

do  alumnado.  Igualmente,  poderán  atopar  na  paxina  web  do  Instituto,

http://www.edu.xunta.  gal  /centros/iesfranciscoaguiar/  ,  información  actualizada

das actividades, lexislación, documentos, departamentos didácticos, criterios de

avaliación e cualificación de cada materia, etc. 

g) Ao principio de cada curso farase unha reunión de cada titor/a de grupo coas

familias. 

3.5. COMUNICACIÓN DAS CUALIFICACIÓNS.

a) O profesorado titor fará entrega ao alumnado dos boletíns de cualificacións da

primeira, segunda e terceira avaliacións no prazo máximo de dous días despois de

celebrada a correspondente sesión de avaliación informativa. Unha vez recibidos

os boletíns, os/as alumnos/as disporán igualmente de dous días como máximo

para devolver os xustificantes ao titor/a, debidamente asinados polos país, nais

ou  titores/as  legais.  Estas  cualificacións  tamén poderán  ser  consultadas  pola

familia  on-line,  a  través  do  sistema de  xestión  empregado  polo  centro,  SIXA

Familias.

b) Para facer efectiva a execución da representación propia, os alumnos maiores de

idade,  tras  a  comunicación  desta  circunstancia  á  titora  ou  titor,  deberán

formalizar esa petición mediante a presentación da correspondente solicitude na

secretaría do centro.

c) Os titores/as entregarán nas aulas de referencia os boletíns de cualificacións da

avaliación ordinaria e da extraordinaria.

3.6. USO DAS INSTALACIÓNS E DO MATERIAL PEDAGÓXICO DO CENTRO.

a) O control e organización do uso do material pedagóxico do que dispón o Centro

corresponderá ao Secretario/a, que deberá adoptar as medidas oportunas para

facer efectivo o dereito a utilizalo que ten o alumnado e o profesorado.

b) Entre as medidas ás que fai referencia o parágrafo anterior, figurará a posta a

disposición do profesorado de impresos para reservar a utilización dos materiais

audiovisuais.

c) O  bo  uso,  mantemento  e  coidado  dos  equipos  informáticos  entregados  aos

alumnos de ESO, está regulado polo protocolo de cesión do programa E-Dixgal,

que  debe  ser  asinado  polos  proxenitores.  Durante  o  horario  escolar,  os

ordenadores non poderán saír da aula a que estean asignados, excepto se os/as

alumnos/as pertencen a un agrupamento; neste caso permítese que os leven a

aula onde reciben clase. No caso en que fose necesario,  só o/a coordinador/a,

algún membro do equipo directivo ou o persoal encargado poderán sacalos da

aula para a súa reparación ou reinstalación. Dado que os alumnos poden levar o

computador  a  súa casa,  seguindo o  protocolo  e  o compromiso asinado polas

familias,  estes  deberán  coidar  todo  o  equipamento  entregado,  sendo

responsables do seu estado. 

d) No caso de que o alumnado detecte algún dano nas instalacións ou no material

pedagóxico da súa aula deberá comunicarllo o antes posible ao titor/a. Se o dano

foi  producido intencionadamente  ou por  mal  uso,  comunicarase así  mesmo a

calquera membro da Dirección, coa finalidade de establecer quen debe asumir a

responsabilidade. 

e) A Dirección do Centro poderá permitir  o uso das instalacións fóra do horario

lectivo a aquelas asociacións culturais e deportivas radicadas no contorno que o

soliciten, as cales deberán responsabilizarse do correcto uso das instalacións, así

como do pagamento dos danos que se puidesen producir.

3.7. USO DOS MÓBILES E/OU OUTROS DISPOSITIVOS ELECTRÓNICOS.

a) Non  se  poderán  utilizar  os  teléfonos  móbiles  e/ou  outros  dispositivos

electrónicos como mecanismo de comunicación durante todo o período lectivo

[8:45 h – 14:15 h ; 16:20 h – 18:00 h], incluídos, evidentemente, os periodos dos

recreos.  De  ter  necesidade  de  comunicarse  coa  familia,  o  alumno  deberá

trasladar esa situación excepcional a un responsable do equipo directivo, que lle

permitirá usar o teléfono do centro, ou habilitará un espazo no que o alumno

poida empregar o seu teléfono persoal nun tempo establecido. 

b) Excepcionalmente,  o/a  profesor/a  poderá  permitir  en  bacharelato  e  no  ciclo

formativo  o  uso  destes  dispositivos  como  ferramenta  pedagóxica  (na  ESO  o

alumnado  dispón  dos  computadores  E-dixgal).  Fóra  destas  situacións,  o

alumnado  debe  ter  apagado  e  gardado  o  teléfono.  Cando  un  alumno  sexa

sorprendido usando indebidamente o seu móbil, deberá entregarllo ao profesor

ou persoal de servizos que llo requira, que o trasladará á Xefatura de Estudos,

onde será custodiado ata a recollida do dispositivo á última hora das clases. Nos

casos  dos  alumnos  nos  que  exista  reiteración  nesta  conduta  reprobable,  o

dispositivo será custodiado ata a recollida por un adulto autorizado.

c) Non está permitida a gravación de audio e/ou imaxe  de ningunha actividade

lectiva  ou  non  lectiva,  presencial  ou  non  presencial  realizada  no  ámbito  do

centro, feita excepción das actividades organizadas polo centro que conten coa

autorización expresa das persoas afectadas. 

3.8. SERVIZO DE REPROGRAFÍA.

a) O manexo das máquinas fotocopiadoras corresponderá aos membros do persoal

subalterno,  agás  as  das  salas  de  profesores,  onde  estes  poderán  imprimir

utilizando a clave persoal facilitada pola dirección do centro. 

b) Todos os membros da Comunidade Escolar poderán facer uso destes servizos

aboando as cantidades que se fixen por parte do Consello Escolar e con suxeición

ao horario que se estableza. O alumnado só poderá facer fotocopias facendo uso

da tarxeta TpF que deberá comprar e recargar nas oficinas do centro.

c) Os  encargos  realizaranse  coa  suficiente  antelación,  que  permita  a  normal

atención  por  parte  do  persoal  subalterno  a  outras  funcións  consideradas

prioritarias.

3.9.PROCEDEMENTO PARA A REVISIÓN DE EXAMES E RECLAMACIÓN DAS CUALIFICA-

CIÓNS.

1) Os/as profesores/as ensinarán aos alumnos/as as diferentes probas de carácter

escrito que se realicen durante o curso, unha vez cualificadas, nun prazo máximo

de quince días despois de realizada a proba. 

2) Nas avaliacións finais,  cada profesor/a establecerá un horario para atender as

solicitudes de revisión de exames. 

3) Os/as alumnos/as e os seus pais,  nais  e/ou titores legais  poderán solicitar  de

profesores/as  e  titores/as  cantas  aclaracións  consideren  precisas  acerca  das

valoracións que se realicen sobre o proceso de aprendizaxe dos alumnos/as, así

como sobre as cualificacións ou decisións que se adopten como resultado de dito

proceso. 

4) Os/as alumnos/as de ESO e 1º de Bacharelato ou os seus representantes legais

poderán solicitar por escrito a revisión da cualificación final obtida nunha área ou

materia ou a decisión de promoción ou titulación adoptada nun prazo máximo de

dous  días  lectivos  a  partir  daquel  no  que  se  produciu  a  comunicación.  Dita

solicitude  conterá  cantas  alegacións  xustifiquen  a  desconformidade  coa

cualificación ou coa decisión adoptada. A solicitude de revisión será tramitada a

través da Xefatura de Estudos, quen a trasladará ao Xefe/a do Departamento

didáctico responsable da área ou materia obxecto de revisión da cualificación,

comunicando  tal  circunstancia  ao  profesor/a  titor/a.  Os/as  profesores/as  do

departamento contrastarán as actuacións seguidas no proceso de avaliación do

alumno/a  co  establecido  na  programación  didáctica  do  departamento,  con

especial referencia a: 

a) Adecuación dos obxectivos, contidos e criterios de avaliación do proceso de

aprendizaxe do/a alumno/a cos recollidos na correspondente programación

didáctica.

b) Adecuación  dos  procedementos  e  instrumentos  de  avaliación  aplicados  co

sinalado na programación didáctica. 

c) Correcta aplicación dos criterios de cualificación e na programación didáctica

para a superación da área ou materia. 

No primeiro día lectivo despois de rematar o prazo de solicitude de revisións, o

departamento  didáctico  procederá  ao  estudo  da  solicitude  de  revisión  e

elaborará os correspondentes informes que recollan a descrición dos feitos e

actuacións previas que tiveran lugar, a análise realizada conforme aos apartados

establecidos  no  punto  anterior  e  a  decisión  adoptada  de  modificación  ou

ratificación da cualificación final obxecto de revisión. 

O/a  Xefe  de  departamento  trasladará  o  informe  á  Xefatura  de  Estudos,  que

comunicará por escrito ao alumno/a e aos seus pais, nais ou titores/as legais a

decisión  razoada  de  ratificación  ou  modificación  da  cualificación  revisada  e

informará da mesma ao profesor/a titor/a, facéndolle entrega dunha copia do

escrito cursado. 

Na ESO, á vista do informe elaborado polo departamento didáctico, a Xefatura de

Estudos e o/a profesor/a titor/a considerarán a procedencia de reunir en sesión

extraordinaria a Xunta de avaliación no caso de que sexa necesario revisar os

acordos e  as  decisións  de  promoción ou titulación  adoptadas  en  función  dos

novos datos aportados. 

Cando  a  solicitude  de  revisión  teña por  obxecto a  decisión  de  promoción ou

titulación,  celebrarase  nun  prazo  máximo  de  dous  días  lectivos  desde  a

finalización do período de solicitude de revisión unha reunión extraordinaria da

Xunta de Avaliación.  O/a profesor/a  titor/a  recollerá en acta  a  descrición dos

feitos  e  actuacións  previas  que  tiveran  lugar,  os  puntos  principais  das

deliberacións da Xunta de Avaliación e a ratificación ou modificación da decisión

obxecto  de  revisión,  razoada  conforme  aos  criterios  para  a  promoción  e

titulación. A Xefatura de Estudos comunicará por escrito ao alumno/a e aos seus

pais, nais ou titores/as legais a ratificación ou modificación, razoada, da decisión

de promoción ou titulación, rematando o proceso de reclamación. 

Se despois do proceso de revisión persiste o desacordo coa cualificación final

obtida na área ou materia obxecto de revisión, o/a interesado/a ou os seus pais,

nais ou titores/as legais poderán solicitar por escrito ao Director/a do centro que

eleve a reclamación a Xefatura Territorial. 

O Director/a do centro remitirá o expediente a Xefatura Territorial  nun prazo

máximo  de  tres  días,  que  incorporará  os  informes  elaborados  no  centro,  os

instrumentos de avaliación que xustifiquen as informacións acerca do proceso de

avaliación do alumno/a, así como, se e o caso, as novas alegacións do reclamante

e o informe, se precede, do/a Director/a sobre as mesmas. 

No  prazo  de  quince  días  a  partir  da  recepción  do  expediente,  a  Xefatura

Territorial adoptará a resolución pertinente, que pon fin a vía administrativa, que

será comunicada ao Director/a  do centro  para  a  súa aplicación  e  traslado ao

interesado/a. 

5) O calendario  para  as  solicitudes  de  revisión  de  cualificacións  finais  de  2º  de

Bacharelato será o establecido pola Comisión de Supervisión da Consellería de

Educación. Seguindo as súas instrucións, estes procedementos serán publicitados

debidamente, ben na páxina web ou vía correo ás familias.

3.10. CRITERIOS DE CONCESIÓN DA MATRÍCULA DE HONRA EN 2º DE BACHARELATO.

Poden optar á Matrícula de Honra os alumnos de 2º de Bacharelato que obtivesen no

segundo curso de unha nota media igual ou superior a nove puntos. Dado que só poden

ser concedidas un número de Matrículas de Honra non superior ao 5 % do número total

de alumnos matriculados no devandito curso, considérase oportuno deixar fixados os

criterios de concesión que derivan do marco legal vixente, e, ante casos de empate,

precisar os consensuados pola Comisión de Coordinación Pedagóxica do noso IES.

Por tanto, o IES Francisco Aguiar,  seguindo as directrices do marco legal vixente,

concederá as Matrículas de Honra segundo os seguintes criterios:

1. Serán concedidas as Matrículas de Honra aos alumnos que teñan mellor nota

media en 2º de Bacharelato, sendo 10.00 puntos a máxima nota posible e 9.00 a

mínima.

2. En  caso  de  empate,  os  criterios  de  desempate,  serán,  xerarquicamente,  os

seguintes:

a) Maior número de materias cualificadas cun 10.

b) Maior número de materias cualificadas cun 9.

c) Mellor nota media de 1º de Bacharelato.

d) Maior número de materias cualificadas cun 10 en 1º de Bacharelato.

e) Maior número de materias cualificadas cun 9 en 1º de Bacharelato.

f) Sorteo público. 

No caso de manterse o empate despois de ter aplicados os anteriores criterios ao f),

farase un sorteo público presidido polo Director do IES, do que levantará acta a persoa

que  ocupe  a  Secretaría  do  centro,  e  ao  que  estarán  convocados  todo  o  alumnado

aspirantes  á  Matrícula,  os/as  titores/as  de  2º  de  Bacharelato,  e,  polo  menos,  dúas

persoas representantes do alumnado no Consello Escolar.

As/os  titoras/es  de  2º  de  Bacharelato  publicitarán  entre  o  seu  alumnado  estes

criterios, de maneira oral e por escrito nos taboleiros das súas aulas. Ademais, por estar

nas NOF, estarán accesibles na web do IES.

3.11.  PARTICIPACIÓN  EN  ACTIVIDADES  COMPLEMENTARIAS  E  EXTRAESCOLARES.

SAÍDAS DIDÁCTICAS.

a) A  coordinación  e  control  das  actividades  complementarias  e  extraescolares

corresponde á Vicedirección. 

b) Aquelas  actividades  propostas  polos  departamentos  didácticos,  seguindo  o

prodecedemento establecido,  serán programadas, orzamentadas e comunicadas

a comezo do curso á Vicedirección. No caso daquelas actividades non previstas a

inicio de curso deberán ser comunicadas por escrito, igualmente, á Vicedirección.

Se  non  existir  esa  comunicación  previa  e  por  escrito,  a  Vicedirección  non

autorizara  a  actividade.  Para  a  comunicación  das  actividades,  existen  senllos

formularios  específicos  a  disposición  das  Xefaturas  dos  Departamentos

Didácticos e/ou do profesorado responsable da actividade.

c) Todas aquelas actividades complementarias e extraescolares que requiran saír do

centro deberán contar coa autorización escrita dos pais, nais ou titores/as legais

e  co  acompañamento  do  profesorado  correspondente  na  proporción  dun

profesor/a por cada vinte alumnos/as.  O modelo de autorización será elaborado

pola  Vicedirección.  Por  outro  lado,  procurarase,  na  medida  do  posible,  que  o

profesorado  acompañante  forme  parte  do  equipo  docente  dos  grupos  que

participen na actividade. 

d) Corresponderá ao alumnado o financiamento de parte do prezo do transporte

(cun máximo de 3  euros por  actividade),  así  como a  totalidade do prezo das

entradas a museos, teatro, etc.,  se fose o caso.  A recadación correrá a cargo

dos/as profesores/as organizadores/as e será entregada na Secretaría do centro,

con anterioridade a celebración da actividade. 

e) Os  impresos  de  autorización  serán  entregados  aos  alumnos/as  polos

profesores/as  organizadores/as  da  saída,  os  cales  tamén  se  encargarán  de

recollelos  unha  vez  cumprimentados,  debendo  telos  no  seu  poder  cunha

antelación  mínima  de  24  horas  á  celebración  da  viaxe,  sendo  entregados  en

Vicedirección.

3.12. INDISPOSICIÓN OU ACCIDENTE DO ALUMNADO DURANTE ACTIVIDADE LECTI-

VA OU ACTIVIDADES COMPLEMENTARIAS E EXTRAESCOLARES.

a) Cando o alumnado sufra algunha indisposición ou accidente durante a actividade

lectiva ou actividades complementarias e extraescolares, comunicaráselle ás súas

familias e, se fose o caso, solicitarase aos servizos de urxencia o seu traslado ao

centro médico. 

b) Non  se  dispensará  ningún  tipo  de  medicamento  ao  alumnado,  agás,  tras  a

comunición oficial  das familias,  naqueles casos debidamante rexistrados como

expedientes no 061, nos que o esixa o protoloco de ALERTA ESCOLAR. 

c) Aqueles/as  alumnos/as  que  temporalmente  non  poidan  realizar  algunha

actividade programada nunha materia por cuestión de saúde, deberán presentar

un parte médico no que se especifique as limitacións que presenta e a duración

prevista das mesmas. Estas actividades poderán ser substituídas por outras que

permitan facer un seguimento do traballo do alumno/a. 

3.13. PROCEDEMENTO PARA COMUNICAR E XUSTIFICAR AS FALTAS DE ASISTENCIA E

PUNTUALIDADE DO ALUMNADO.

a) Cada profesor/a introducirá as faltas de asistencia e puntualidade do alumnado

diariamente na aplicación informática de xestión académica. 

b) O alumnado deberá xustificar as faltas ante o titor/a nun prazo máximo de tres

días  despois  de  reincorporarse  ás  clases.  Se  falta  aos  exames,  o/a  titor/a

comunicará, preferentemente vía telemática, ao profesorado da súa titoría que

as faltas están xustificadas. 

c) O profesorado titor rexistrará na aplicación informática de xestión académica a

xustificación das faltas de asistencia a clase do seu alumnado. 

d) Periodicamente,  enviaranse,  polo  procedemento  que  estableza  a  Dirección  do

centro, as faltas de asistencia e puntualidade a todos os alumnos do centro.  Así

mesmo, as familias poden revisar esta información en todo momento a través da

aplicación informática académica utilizada polo centro.

e) No caso de tratarse de alumnos/as maiores de idade, a comunicación das faltas

será dirixida ao propio alumno/a, que deberá xustificalas. 

3.14. DESENVOLVEMENTO DAS GARDAS.

a) En todas as horas lectivas do alumnado haberá algún profesor/a de garda. 

b) A  Xefatura  de  Estudos  comunicará  ao  profesorado  de  garda  as  ausencias

previstas de profesorado para facilitar unha atención máis rápida ao alumnado

sen clase. 

c) O  obxectivo  principal  do  profesorado  de  garda  debe  ser  procurar  o  bo

funcionamento do centro e atender o alumnado que estea sen profesor/a,  de

modo que poida darse solución, consultando co cargo directivo correspondente, a

calquera emerxencia que xurda. 

d) O profesorado de garda preocuparase da orde, especialmente nos corredores, á

entrada e saída das clases. 

e) O profesorado de garda anotará no Libro de Gardas as faltas de puntualidade ou

de  asistencia  á  clase  do/a  profesor/a  respectivo/a  e  farase  cargo  dos  seus

alumnos/as. Non permitirá a marcha do centro en horario escolar do alumnado

que non teña profesor/a,  a non ser na última hora da mañá ou da tarde nos

grupos de Bacharelato, e co consentimento do cargo directivo correspondente,

coa  delimitación  clara  de  responsabilidades.  Asemade,  estes  alumnos  de

Bacharelato poderán entrar máis tarde se previamente  foron  avisados por un

cargo directivo de que non van ter clase na primeira hora. 

f) Durante os recreos, o profesorado de garda velará por que non haxa alteracións

na convivencia nos corredores e nos espazos abertos.

3.15. ORIENTACIÓN ACADÉMICA E PROFESIONAL.

a) No centro existe un Departamento de Orientación para axudar ao alumnado que

o precise, en colaboración co profesorado e coas familias. Entre as súas tarefas

está a organización de medidas de apoio, a información sobre posibles itinerarios

educativos e profesionais, así como sobre aspectos do desenvolvemento persoal

e a mellora dos hábitos e técnicas de estudo. 

b) A Xefatura  do Departamento de Orientación fará público  a  comezos de cada

curso un horario de atención ao alumnado, parte do cal se desenvolvera fóra do

horario lectivo. 

c) A Xefatura do Departamento de Orientación elaborará no mes de setembro o

plan de actividades a desenvolver polo Departamento durante o curso, así como

tamén no mes de xuño unha memoria final de curso. 

d) O Departamento de Orientación establecerá procedementos de coordinación cos

servizos sociais municipais, centros de saúde mental, atención primaria, centros

de menores e todas aquelas áreas de benestar social  que poidan contribuír  a

abordar dunha forma integral as problemáticas que se detecten no alumnado. 

e) O Departamento de Orientación organizará sesións de orientación académico-

profesional, que servirán ao alumno para considerar a súa pre-matrícula.

4. NORMAS DE CONVIVENCIA.

   4.1. DEREITOS E DEBERES DOS MEMBROS DA COMUNIDADE EDUCATIVA.

     

      4.1.1. DEREITOS DO ALUMNADO 

a) A  recibir  unha  formación  integral  e  coeducativa  que  contribúa  ao  pleno

desenvolvemento da súa personalidade nun ambiente educativo de convivencia,

Iiberdade e respecto mutuo. 

b) A que se respecten a súa identidade, integridade e dignidade persoais. 

c) A protección integral contra toda agresión física ou moral, e en particular contra

as situacións de acoso escolar. 

d) A  participar  directamente  no  proceso  educativo  cando  sexa  consultado  pola

Administración Educativa, nos termos previstos no título IV da lei 4/1011. 

e) A participar na confección das normas de convivencia e na resolución pacífica de

conflitos e, en xeral, a participar na toma de decisións do centro en materia de

convivencia. 

       4.1.2. DEBERES DO ALUMNADO 

a) Participar e colaborar na mellora da convivencia escolar e na consecución dun

adecuado  clima  de  estudo  no  centro,  respectando  o  dereito  dos  seus

compañeiros ou compañeiras a educación. 

b) Respectar a dignidade e as funcións e orientacións do profesorado no exercicio

das súas competencias, recoñecéndoo como autoridade educativa do centro. 

c) Respectar  a  liberdade  de  conciencia,  as  conviccións  relixiosas  e  morais,  a

igualdade  de  dereitos  entre  mulleres  e  homes  e  a  dignidade,  integridade  e

intimidade dos restantes membros da comunidade educativa. 

d) Respectar as normas de organización, convivencia e disciplina do centro docente. 

e) Conservar e facer un bo uso das instalación e dos materiais do centro. 

f) Intervir,  a  través  das  canles  regulamentarias,  en  todo  aquilo  que  afecte  a

convivencia do centro. 

g) Seguir as directrices do profesorado respecto da súa educación e aprendizaxe. 

h) Asistir a clase con puntualidade e co material preciso. 

       4.1.3. DEREITOS DO PROFESORADO 

a) A  ser  respectado,  recibir  un  trato  adecuado  e  ser  valorado  polo  resto  da

comunidade educativa e pola sociedade en xeral no exercicio das súas funcións. 

b) A desenvolver a súa función docente nun ambiente educativo adecuado no que se

preserve en todo caso a súa integridade física e moral. 

c) A participar  e  recibir  a  colaboración  necesaria  para  a  mellora  da  convivencia

escolar e da educación integral do alumnado. 

d) A que se lle recoñezan as facultades precisas para manter un adecuado ambiente

de convivencia durante as clases e as actividades e os servizos complementarios

e extraescolares. 

e) Á protección xurídica adecuada as súas funcións docentes. 

f) A  participar  directamente  no  proceso  educativo  cando  sexa  consultado  pola

Administración Educativa, nos termos previstos no título IV da lei 4/2011. 

g) A acceder á formación necesaria na atención a diversidade e na conflitividade

escolar  e recibir  os estímulos máis axeitados para promover a implicación do

profesorado en actividades e experiencias pedagóxicas de innovación educativa

relacionadas coa convivencia e mediación.

       4.1.4. DEBERES DO PROFESORADO 

a) Respectar  e facer  respectar  as normas de convivencia escolar e a identidade,

integridade e dignidade persoais de todos os membros da comunidade educativa.

b) Adoptar as decisións oportunas e necesarias para manter un adecuado ambiente

de convivencia durante as clases e as actividades e os servizos complementarios

e extraescolares, corrixindo, cando lle corresponda a competencia, as condutas

contrarias  a  convivencia  do  alumnado  ou,  no  caso  contrario,  poñéndoas  en

coñecemento dos membros do equipo directivo do centro. 

c) Colaborar  activamente  na  prevención,  detección  e  erradicación  das  condutas

contrarias a convivencia e, en particular, das situacións de acoso escolar. 

d) Informar ás nais e pais ou as titoras ou titores sobre o progreso da aprendizaxe

dos  seus  fillos  ou  fillas  ou  pupilos  ou  pupilas,  cumprindo  as  obrigas  de

dispoñibilidade  dentro  do  horario  establecido  no  centro  para  a  atención  a

aqueles que lle impoña a normativa aplicable. 

e) Informar  as  persoas  responsables  do  centro  docente  e,  de  ser  o  caso,  a

Administración  educativa  das  alteracións  da  convivencia,  gardando  reserva  e

sixilo profesional sobre a información e as circunstancias persoais e familiares do

alumnado. 

       4.1.5. DEREITOS DO PERSOAL NON DOCENTE 

a) A  ser  respectado,  recibir  un  trato  adecuado  e  ser  valorado  polo  resto  da

comunidade educativa e pola sociedade en xeral no exercicio das súas funcións. 

b) A desenvolver as súas funcións nun ambiente adecuado no que se preserve en

todo caso a súa integridade física e moral. 

c) A participar, no exercicio das súas funcións, na mellora da convivencia escolar. 

d) A unha protección xurídica adecuada ás súas funcións. 

e) A  participar  directamente  no  proceso  educativo  cando  sexa  consultado  pola

Administración Educativa, nos termos previstos no título IV da lei 4/2011. 

       

NOFC DO IES FRANCISCO AGUIAR [BETANZOS]   16/11/2022                     24



       4.1.6. DEBERES DO PERSOAL NON DOCENTE 

a) Respectar e colaborar, no exercicio das súas funcións, para facer que se respecten

as normas de convivencia escolar e a identidade, integridade e dignidade persoais

de todos os membros da comunidade educativa. 

b) Colaborar  activamente  na  prevención,  detección  e  erradicación  das  condutas

contrarias a convivencia e, en particular, das situacións de acoso escolar. 

c) Informar  as  persoas  responsables  do  centro  docente  e,  de  ser  o  caso,  a

Administración  Educativa  das  alteracións  da  convivencia,  gardando  reserva  e

sixilo profesional sobre a información e circunstancias persoais e familiares do

alumnado. 

d) Gardar sixilo e confidencialidade respecto das actuacións relacionadas co ámbito

educativo das que teña coñecemento.

      

       4.1.7. DEREITOS DOS PAIS E NAIS OU TITORES/AS LEGAlS 

a) A ser  respectados/as   e  recibir  un  trato  adecuado polo resto  da comunidade

educativa. 

b) A  estar  informados/as  sobre  o  progreso  da  aprendizaxe  e  integración

socioeducativa dos seus fillos ou fillas ou pupilos ou pupilas, para o que se lles

facilitará o acceso ao profesorado e aos membros do equipo directivo do centro. 

c) A  recibir  información  sobre  as  normas  que  regulamentan  a  convivencia  nos

centros docentes. 

d) A  seren  oídos/as,  nos  termos  previstos  pola  lei  4/2011,  nos  procedementos

disciplinarios para a imposición de medidas correctoras de condutas contrarias a

convivencia dos seus fillos ou fillas ou pupilos ou pupilas. 

e) A participar no proceso educativo a través de consultas e outros procedementos

de participación directa que estableza a Administración educativa. 

        4.1.8.  DEBERES DOS PAIS E NAIS OU TITORES/AS LEGAIS

a) Coñecer, participar e apoiar a evolución do proceso educativo dos seus fillos ou

fillas ou pupilos ou pupilas, en colaboración co profesorado e co centro docente. 

b) Coñecer  as  normas  establecidas  polo  centro  docente,  respectalas  e  facelas

respectar, así como respectar e facer respectar a autoridade e as indicacións ou

orientacións educativas do profesorado no exercicio das súas competencias. 

c) Fomentar o respecto polos restantes compoñentes da comunidade educativa. 

d) Colaborar co centro docente na prevención e corrección das condutas contrarias

as normas de convivencia dos seus fillos ou fillas ou pupilos ou pupilas. 

4.2. NORMAS DE CONVIVENCIA NOS DIFERENTES ESPAZOS

    4.2.1. NO CENTRO EN XERAL

a) Durante a xornada lectiva ou nas actividades realizadas no centro, non poderán

permanecer  no  recinto  do  mesmo  persoas  alleas  e  non  autorizadas  pola

Dirección.

b) Os pais/nais ou outras persoas que se dirixan á Secretaría ou á Dirección farano

desde a entrada principal e comunicarano ao/á conserxe. 

c) Non está permitido fumar, introducir ou consumir alcohol ou drogas, presentarse

no centro baixo o seu efecto ou portar calquera tipo de armas ou obxectos que

impliquen perigo para a saúde. 

d) O alumnado de ESO e Bacharelato menor de idade só poderá abandonar o centro

durante o horario lectivo se é acompañado dunha persoa responsable do menor

(pai/nai, titor/titora...) que asine a correspondente autorización en conserxería. A

tal efecto, existe a dispor das familias un modelo de autorización, facilitado coa

documentación da matrícula.

    4.2.2. NA CLASE

a) Como  norma  xeral,  o  alumnado  non  poderá  permanecer  na  aula  durante  os

períodos  de  lecer,  agás  circunstancias  xustificadas  que  así  o  aconsellen,  coa

autorización do profesorado de garda. Neste caso, o alumnado responsabilizarase

do estado da aula. 

b) O alumnado non debe estar nos corredores durante os períodos lectivos: estará

no interior da aula ou diante da porta da mesma se está pechada esperando polo

profesor/a  correspondente.  Á  chegada  do/a  profesor/a  o  alumnado  terá

preparado  o  material  de  clase,  estará  sentado  no  seu  sitio  coa  debida

compostura e gardará silencio. 

c) O alumnado que estea sen profesor deberá manter a porta da aula aberta. O/a

delegado/a  avisará  ao  /á  docente  de  garda,  ou  en  conserxería,  se  aquel  non

aparece.

d) O alumnado colaborará en todo momento no normal desenvolvemento da clase,

levantando a man para intervir, respondendo ao ser preguntado e respectando a

quenda de palabra. 

e) O alumnado permanecerá sempre sentado no seu posto individual ata que o/a

profesor/a  dea  por  rematada  a  clase  e  mostre  o  seu  consentimento  para

levantarse.  Durante a clase,  pedirá  permiso ao profesor  para  levantarse  se  o

necesitase.

f) No caso de que o alumno precise material, debe pedirllo aos compañeiros da aula

antes do comezo da clase, non podendo saír a pedirllo a compañeiros doutra aula

sen permiso do/a profesor/a.

g) Respectarase ás persoas e coidarase o material.

h) Non se poderá saír ao baño durante a clase, a non ser por causa moi xustificada. 

i) Non  se  poderá  consumir  comida  nin  bebida  nas  aulas,  feitas  as  excepcións

derivadas dos seguimentos de certos protocolos de saúde.

       4.2.3. NAS INSTALACIÓNS DEPORTIVAS

a) É obrigatorio o uso da equipamento deportivo indicado polo departamento de

Educación Física. 

b) Seguiranse as normas de uso do material e instalación. 

       4.2.4. NOS CORREDORES E ESCALEIRAS

a) Durante as clases e os períodos de lecer non se pode permanecer nos corredores

e escaleiras. 

b) Na entrada e saída das clases o alumnado comportarase de forma ordenada, sen

deterse nos corredores e escaleiras.

       4.2.5. NA CAFETERÍA

a) Prohíbese a venda e consumo de alcohol e tabaco. 

b) Non  se  permitirán  actividades  que  poidan  perturbar  o  desenvolvemento  das

clases. 

c) Como norma xeral, non se servirá ao alumnado fóra dos períodos de recreo nin

tras o primeiro toque de timbre que avisa da volta as clases despois do recreo. 

       4.2.6. NA BIBLIOTECA

a) A Biblioteca é un lugar de estudo, traballo e lectura. O profesorado de garda

velará pola orde e silencio da sala. 

b) O  préstamo  de  libros  axustarase  as  normas  que  estarán  especificadas  no

taboleiro da Biblioteca, atendéndoo o profesorado de garda de biblioteca.

       4.2.7. NA SALA DE PROFESORES

a) A Sala de Profesores é un lugar de permanencia e traballo do profesorado, polo

que non se considera adecuada a permanencia de alumnos/as e de persoal alleo

ao centro, agás o que sexa expresamente autorizado pola Dirección. 

b) Procurarase  ter  ordenado  o  material.  Cada  profesor/a  ten  un  caixón  para

notificacións  e  documentos  propios  da  súa  función  docente;  os/as  titores/as

teñen una bandexa para recibir información relacionada co seu grupo titorado e

os profesores que o desexen poden solicitar á dirección un pequeno armario con

chave.

c) Nas salas de profesores haberá a disposición de todo o profesorado información

relativa  ao  funcionamento  do  centro:  horarios  dos  docentes  e  dos  grupos,

impresos de uso habitual, información de actividades extraescolares, calendarios

de exames e avaliacións, cadro de reserva das aulas de informática...

        4.2.8. NOS BAÑOS

a) Farase un uso adecuado dos baños, coidando o mobiliario, racionalizando o uso

de papel hixiénico e o consumo de auga.

b) Non se poderá usar os baños como lugar de reunión, especialmente nos recreos e

despois do toque de timbre ao inicio das clases. 

c) Colaborarase  no  bo  estado  dos  baños,  comunicando  ao  persoal  subalterno

calquera incidencia que se produza: roturas, mal funcionamento, falta de papel

hixiénico, sucidade, etc. 

       4.2.9. NO TRANSPORTE ESCOLAR.

a) Seguiranse as indicacións do condutor/a.

b) Respectarase ao resto dos usuarios. 

c) Coidarase o mobiliario do autobús.

d) Á  chegada  do  autobús  ao  centro,  o  alumnado  de  ESO  ten  que  dirixirse

directamente ao interior do recinto escolar.

       4.2.10. NAS AULAS E-DIXGAL

a) Os equipos das aulas E-DIXGAL son propiedade da Consellería de Educación. O

depositario  dos  mesmos,  por  delegación,  é  o  IES  Francisco  Aguiar.  Están

destinados ao uso do alumnado na aula co obxectivo de mellorar o seu proceso

de aprendizaxe. 

b) O alumnado é responsable do que faga co seu equipo e ten que seguir as normas

de uso establecidas polo coordinador/a e polo equipo docente ao principio de

curso. 

c) O alumnado respectará as indicacións do profesorado relativas aos momentos de

uso  dos  equipos  informáticos,  que  deberán  permanecer  pechados  ata  que  o

profesor  ou  profesora  indique que  uso concreto se  lle  dará  ao ordenador  ao

comezo de cada sesión.

4.3.  INCUMPRIMENTO DAS NORMAS DE CONVIVENCIA

4.3.1. Serán obxecto de corrección disciplinaria as condutas contrarias ás normas de

convivencia  realizadas  polo  alumnado  dentro  do  recinto  escolar  ou  durante  o

desenvolvemento  de  actividades  complementarias  e  extraescolares,  así  como

durante a prestación do servizo de transporte escolar.

4.3.2. Poderán corrixirse disciplinariamente as condutas do alumnado que, aínda que

realizadas fóra do horario escolar, estean motivadas ou directamente relacionadas

coa  vida  escolar  e  afecten  aos  seus  compañeiros  ou  compañeiras  ou  a  outros

membros da comunidade educativa e,  en particular,  as  actuacións que constitúan

acoso escolar.

4.3.3. Así  mesmo,  poderán  corrixirse  disciplinariamente  as  posibles  condutas

contrarias  as  normas  de  convivencia  realizadas  mediante  o  uso  de  medios

electrónicos, telemáticos ou tecnolóxicos que teñen conexión coa actividade escolar. 

4.4.  RESPONSABILIDADE E REPARACIÓN DE DANOS

4.4.1. O  alumnado  está  obrigado  a  reparar  os  danos  que  cause,  individual  ou

colectivamente,  de  forma  intencionada  ou  por  neglixencia,  ás  instalacións  e  aos

materiais  do  centro,  incluídos  os  equipos  informáticos  e  o  software,  e  aos  bens

doutros membros da comunidade educativa, ou a facerse cargo do custo económico

da súa reparación. Así mesmo, está obrigado a restituír o subtraído ou, se non fose

posible,  a  indemnizar  o  seu  valor.  As  nais  e  pais  ou  as  titoras  ou  titores  serán

responsables civís nos termos previstos pola lexislación vixente.

4.4.2. Cando  se  incorra  en  condutas  tipificadas  como  agresión  física  ou  moral,

deberase reparar o dano moral causado mediante a presentación de escusas e o

recoñecemento  da  responsabilidade  dos  actos,  ben  en  público  ou  en  privado,

segundo corresponda pola natureza dos feitos e de acordo co que, de ser o caso,

determine a resolución que impoña a corrección da conduta.

4.4.3. O  réxime  de  responsabilidade  e  reparación  de  danos  establecido  neste

apartado  e  compatible  coas  correccións  disciplinarias  que,  de  ser  o  caso,

correspondan. 

4.5. CONDUTAS CONTRARIAS A CONVIVENCIA E A SÚA CORRECCIÓN.

As  condutas  contrarias  a  convivencia,  tipificadas  como  faltas,  clasificaranse  nas

seguintes: 

a) Condutas gravemente prexudiciais para a convivencia. 

b) Condutas leves contrarias a convivencia. 

Así mesmo, cando calquera membro da comunidade educativa entenda que os

feitos poden ser constitutivos de delito ou falta penal, deberá comunicarllo a dirección

do centro para a súa remisión á Administración educativa e/ou ao Ministerio Fiscal, sen

prexuízo de tomar as medidas cautelares oportunas. 

A corrección das condutas gravemente prexudiciais para a convivencia do centro

require a instrución dun procedemento corrector que se levará a cabo conforme ao

establecido no capítulo IV do Decreto 8/2015 polo que se desenvolve a Lei 4/2011 de

convivencia e participación da comunidade educativa en materia de convivencia escolar. 

     4.5.1. CONDUTAS GRAVEMENTE PREXUDICIAIS PARA A CONVIVENCIA. 

    Considéranse  condutas gravemente prexudiciais para a convivencia: 

a) As agresións físicas ou psíquicas, as inxurias e as ofensas graves, as ameazas e as

coaccións contra os demais membros da comunidade educativa. 

b) Os actos de discriminación grave contra membros da comunidade educativa por

razón  de  nacemento,  raza,  sexo,  orientación  e  identidade  sexual,  capacidade

económica, nivel social, conviccións políticas, morais ou relixiosas, discapacidades

físicas,  sensoriais  ou  psíquicas,  ou  calquera  outra  condición  ou  circunstancia

persoal ou social.

c) Os actos individuais ou colectivos de desafío á autoridade do profesorado e ao

persoal de administración e de servizos que constitúan unha indisciplina grave. 

d) A  gravación,  manipulación  ou  difusión  por  calquera  medio  de  imaxes  ou

información de actividades lectivas, presenciais ou non presenciais, ou en todo

caso, de calquera actividade realizada no centro educativo, especialmente se a

gravación vulnera o dereito á honra, a dignidade da persoa, a intimidade persoal

e  familiar,  así  como  dereito  á  propia  imaxe  dos  membros  da  comunidade

educativa. 

e) A utilización dos móbiles en clase para usos non permitidos expresamente polo/a

docente e mesmo a negativa, en calquera circunstancia (exames, probas...), a non

deixalos no interior da mochila ou nas caixas dispostas para ese uso cando o/a

profesor/a así o solicite.

f) A negativa a entregar ao/á profesor/a ou personal de servizos o teléfono móbil,

cando lle fora requerido polo seu uso indebido.

g) As actuacións que constitúan acoso escolar consonte o establecido polo artigo

28 da Lei 4/2011: "Para os efectos desta lei,  considerase acoso escolar calquera

forma de vexación ou malos tratos continuados no tempo dun alumno ou alumna

por outro ou outra ou outros,  xa sexa de carácter verbal,  físico ou psicolóxico,

incluído o illamento ou baleiro social, con independencia do lugar onde se produza.

Terán  a  mesma  consideración  as  condutas  realizadas  a  través  de  medios

electrónicos,  telemáticos  ou  tecnolóxicos  que  teñan  causa  nunha  relación  que

xurda no ámbito escolar." 

h) A  suplantación  de  personalidade  en  actos  da  vida  docente  e  a  falsificación,

alteración ou subtracción de documentos académicos. 

i) Os danos graves causados de forma intencionada ou por neglixencia grave as

instalacións e aos materiais do centro, incluídos os equipamentos informáticos e

o  software,  ou  aos  bens  doutros  membros  da  comunidade  educativa  ou  de

terceiros, así como a súa subtracción. 

j) Os actos inxustificados que perturben gravemente o normal desenvolvemento

das  actividades  do  centro,  incluídas  as  de  carácter  complementario  e

extraescolar. 

k) As actuacións gravemente prexudiciais para a saúde e integridade persoal dos

membros da comunidade educativa do centro ou a incitación a elas. 

l) Portar  calquera  obxecto,  substancia  ou  produto  gravemente  perigoso  para  a

saúde ou integridade persoal de calquera membro da comunidade educativa. En

todo caso, considerarase indisciplina grave a resistencia ou negativa a entregar

os  citados  obxectos,  substancias  ou  produtos  cando  foran  requiridos  polo

profesorado. 

m) As condutas inapropiadas durante a realización de probas, exames ou actividades

cualificables  polo  intento  de  adulterar  os  resultados  da  súa  cualificación  coa

utilización  de  medios  de  copia  (manual,  electrónica,  etc.),  así  como  calquera

procedemento de suplantación persoal ou da propia proba/exame.

n) A  reiteración,  nun  mesmo  curso  escolar,  de  condutas  leves  contrarias  a

convivencia. 

o) Saír do centro sen permiso.

p) O incumprimento das sancións impostas. 

4.5.2.  MEDIDAS  CORRECTORAS  DAS  CONDUTAS  GRAVEMENTE  PERXUDICIAIS

PARA A CONVIVENCIA.

a) Realización,  dentro  ou  fóra  do  horario  lectivo,  de  tarefas  que  contribúan  á

mellora e ao desenvolvemento das actividades do centro. 

b) Suspensión  do  dereito  a  participar  nas  actividades  extraescolares  ou

complementarias do centro por un período entre dúas semanas e un mes. 

c) Nas  condutas  inapropiadas  descritas  na  alínea  m)  do  apartado  anterior,  se

levarán a cabo as seguintes actuacións: 

1)  Retirada do exame/proba/exercicio,        

2) Retirada do mecanismo de copia  (se  o alumno/a  se  negase a  entregalo

deixarase constancia) e 

3) A proba/ exame/ exercicio será cualificada con 0 puntos, con independencia

do  que  teña  escrito.  Nas  programacións  dos  diferentes  departamentos  se

especificarán as consecuencias posteriores. Deixarase constancia por escrito,

en forma de falta de conduta, destas actuacións.

d) Cambio de grupo. 

e) Suspensión do dereito de asistencia a determinadas clases por un período de

entre  catro  días  lectivos  e  dúas  semanas.  Durante  o  tempo  que  dure  a

suspensión,  o  alumnado  deberá  realizar  os  deberes  ou  traballos  que  se

determinen para evitar a interrupción no proceso formativo. 

f) Suspensión temporal do dereito de asistencia ao centro por un período de entre

catro  días  lectivos  e  un  mes.  Durante  o  tempo  que  dure  a  suspensión,  o

alumnado deberá realizar os deberes ou traballos que se determinen para evitar

a interrupción no proceso formativo. 

g) Cambio de centro.

   4.5.3. CONDUTAS LEVES CONTRARIAS A CONVIVENCIA  

    Consideranse condutas leves contrarias á convivencia: 

a) As condutas tipificadas como agresión, inxuria ou ofensa na alínea a), os actos de

discriminación da alínea b), os actos de indisciplina da alínea c), a utilización de

móbiles da alínea e), os danos da alínea i), os actos inxustificados da alínea j) e as

actuacións prexudiciais descritas na alínea k)  e saír  do centro sen permiso da

alínea o) do apartado anterior que non alcancen a gravidade requirida no dito

apartado. 

b) Portar calquera obxecto, substancia ou produto expresamente prohibido polas

normas do centro  que sexa perigoso para a saúde ou integridade persoal  do

alumnado ou dos demais membros da comunidade educativa, ou que perturbe o

normal  desenvolvemento  das  actividades  docentes,  complementarias  ou

extraescolares,  cando  non  constitúa  conduta  gravemente  prexudicial  para  a

convivencia.  En  todo  caso,  considerarase  indisciplina  grave  a  resistencia  ou  a

negativa a entregar os obxectos cando se é requerido para iso polo profesorado. 

c) A falta de asistencia inxustificada á clase e as faltas reiteradas de puntualidade. 

d) A reiterada asistencia  ao  centro sen  o  material  e  equipamento precisos  para

participar activamente no desenvolvemento das clases. 

e) Permanecer nas aulas ou corredores durante os períodos de lecer, salvo que haxa

autorización do profesorado de garda. 

f) Comer nas aulas ou corredores. 

g) Non devolver os libros da Biblioteca no prazo previsto. 

h) Saír do centro sen permiso. 

i) Calquera conduta que vaia en contra das Normas de convivencia do centro e non

alcance o carácter de conduta gravemente prexudicial para a convivencia. 

4.5.4.  MEDIDAS CORRECTORAS DAS CONDUTAS LEVES CONTRARIAS  A CONVI-

VENCIA.

  

a) Amoestación privada ou por escrito. Será aplicada polo profesorado, ou o titor/a

do alumno/a, ou a xefatura de estudos ou o Director/a. 

b) Comparecencia inmediata ante a persoa que ocupe a Xefatura de Estudos. Será

aplicada polo profesorado ou o titor/a do alumno/a. 

c) Realización de traballos específicos en horario lectivo nalgunha das dependencias

do  centro,  preferiblemente  na  Aula  de  Convivencia.  Será  aplicada  polo

profesorado, ou o titor/a do alumno/a, ou a xefatura de estudos, ou o Director/a. 

d) Realización,  en horario  non lectivo,  de tarefas  que contribúan a mellora e  ao

desenvolvemento  das  actividades  do  centro.  Será  aplicada  polo  titor/a  do

alumno/a, ou a Xefatura de Estudos ou o Director/a. 

e) Suspensión  do  dereito  a  participar  nas  actividades  extraescolares  ou

complementarias do centro por un período de ata dúas semanas. Será aplicada

pola Xefatura de Estudos ou o Director/a. 

f) Cambio de grupo por un período de ata unha semana. Será aplicada Xefatura de

Estudos ou o Director/a. 

g) Suspensión do dereito de asistencia a determinadas clases por un período de ata

tres días lectivos. Durante o tempo que dure a suspensión, o alumnado deberá

permanecer  na  Aula  de  Convivencia,  realizar  os  deberes  ou  traballos  que  se

determinen para evitar a interrupción no proceso formativo. Será aplicada polo

Director/a. 

h) Suspensión  temporal  do  dereito  de  asistencia  ao  centro  ou  envío  a  Aula  de

Convivencia por un período de ata tres días lectivos. Durante o tempo que dure a

suspensión,  o  alumnado  deberá  realizar  os  deberes  ou  traballos  que  se

determinen para evitar a interrupción no proceso formativo. Será aplicada polo

Director/a. 

  4.5.5. FALTAS DE ASISTENCIA E PUNTUALIDADE.

  

a) A inasistencia inxustificada a clase e as faltas reiteradas de puntualidade terán a

consideración de condutas leves contrarias a convivencia no centro e como tales

poden ser corrixidas. 

b) A  acumulación  de  24  faltas  de  asistencia  inxustificadas  no  curso  terá  a

consideración de conduta gravemente prexudicial para a convivencia no centro e

como tal poderá ser corrixida. 

c) Cando as faltas de asistencia a clase do alumnado en idade de escolarización

obrigatoria  presenten  dificultades  para  a  súa  xustificación  ou  cando  se

incremente de forma significativa o número de faltas sen xustificar aplicarase o

Protocolo de Absentismo Escolar.  É por iso que, no caso de faltar máis de dous

días, as familias comunicarán ao/á titor/a a razón da ausencia para evitar o inicio

do devandito protocolo.

d) Cando o profesorado titor verifique que un alumno ou alumna de Bacharelato

presenta un número de faltas de asistencia a clase sen xustificar superior ao dez

por cento (10%) do horario lectivo dun determinado mes comunicará a situación a

Xefatura  de  Estudos  e  informará  aos  pais/nais  ou  titores/as  legais  das

consecuencias desde o punto de vista pedagóxico (que pode dificultar mesmo a

titulación) e disciplinario. 

e) Cando un alumno de ESO estea a faltar reiteradamente ás clases, o profesorado

titor informará ás familias de que esa inasistencia motivará que ese alumno non

poida ser  avaliado,  por  exemplo,  polo  seu traballo  de  aula,  circunstancia  que

incidirá negativamente nas súas posibilidades de obter unha mellor cualificación

no proceso de avaliación.

f) Cando un/ha alumno/a de 2º de bacharelato acade o 50% de faltas de asistencia

inxustificadas,  o  responsable  da  materia  enviará  unha  comunicación  aos

responsables legais do/a alumno/a.

g) O/a  estudante  de  2º  de  Bacharelato  que  alcance  un  número  de  faltas

inxustificadas  igual  ou  superior  ao  cuádruplo  do  número  de  clases  semanais

dunha determinada materia, non poderá titular con esa materia suspensa. (punto

3.b da Orde do 25 de xaneiro de 2022 pola que se se actualiza a normativa de

avaliación nas ensinanzas de educación secundaria obrigatoria e de bacharelato

no sistema educativo de Galicia).  

h) No Ciclo  Superior,  o  número  de  faltas  inxustificadas  que  implica  a  perda  do

dereito a avaliación continua nun determinado modulo será do 10%, respecto da

súa duración total. O alumnado que perdese o dereito a avaliación continua terá

dereito a realizar unha proba extraordinaria de avaliación previa á avaliación final

de módulos correspondente. 

i) As faltas de puntualidade inxustificadas serán obxecto da corrección prevista na

alínea a) do apartado 4.5.4.,  sen que o profesor/a poida impedir a entrada do

alumno/a  na  aula  nas  primeiras  tres  faltas.  A  partir  da  cuarta  falta  de

puntualidade inxustificada nunha materia,  o/a profesor/a aplicará a corrección

prevista na alínea b) do apartado 4.5.4. 

  4.5.6. PRESCRICIÓN DE CONDUTAS E DE CORRECCIÓNS. 

  

a) As condutas  gravemente prexudiciais  para a convivencia  prescriben aos  catro

meses da súa comisión e as condutas leves contrarias a convivencia, ao mes. 

b) O prazo de prescrición comezará a contar desde o día en que a conduta se leve a

cabo, salvo cando se trate dunha conduta continuada, caso en que o prazo de

prescrición non empezará a computar mentres esta non cese. 

c) En caso das condutas gravemente prexudiciais para a convivencia, interromperá a

prescrición a  iniciación,  con coñecemento do interesado ou da interesada,  do

procedemento para a corrección da conduta, e reiniciarase o cómputo do prazo

de prescrición no caso de producirse a caducidade do procedemento. 

d) As medidas correctoras previstas para as condutas gravemente prexudiciais para

a convivencia prescriben ao ano da firmeza en vía administrativa da resolución

que as impón.

e) As medidas correctoras das condutas leves contrarias a convivencia prescriben

aos catro meses da súa imposición.

Aprobadas no Consello Escolar do 16 de novembro de 2022.

